
«Լիցենզավորման մասին» Հայաստանի Հանրապետության օրենքի 10-րդ հոդվածի 3-րդ և 17-րդ հոդվածի 2-րդ մասերի և Հայաստանի Հանրապետության կառավարության 2013 թվականի փետրվարի 7-ի N 109-Ն որոշման 2-րդ հավելվածի 12.4-րդ կետի համաձայն` Հայաստանի Հանրապետության կառավարությունը որոշում է.
 1. Հայաստանի Հանրապետության կառավարության 2011 թվականի հունվարի   13-ի «Զենքի առևտրի լիցենզավորման կարգը, զենքի առևտրի լիցենզիա ստանալու մասին հայտի և լիցենզիայի ձևերը հաստատելու մասին» N 12-Ն որոշման հավելված  1-ը 9-րդ կետից հետո լրացնել նոր 9.1-րդ կետով՝ հետևյալ բովանդակությամբ.
«9.1. Զենքի առևտուր իրականացնելու համար նախատեսված շինության բոլոր մուտքերին, ինչպես նաև անմիջականորեն զենքի վաճառք իրականացնելու համար նախատեսված տարածքներում պետք է տեղադրված լինեն անընդմեջ  բարձր որակի (HD) տեսաձայնագրություն իրականացնող սարքեր՝ օրվա մութ ժամերին նկարահանելու և տեսաձայնագրությունն առնվազն 10 օր պահպանելու հնարավորությամբ: Տեսաձայնագրող սարքը զենքի առևտուր իրականացնելու համար նախատեսված շինության դրսի կողմից պետք է տեղադրված լինի այնպես, որ հնարավորություն տա նկարահանելու և հետևելու զենքի առևտուր իրականացնելու համար նախատեսված շինության (դրսի կողմից) մուտքի մոտ կատարվող գործողություններին: Մյուս տեսաձայնագրող սարքը պետք է տեղադրված լինի անմիջականորեն զենքի վաճառք իրականացնելու համար նախատեսված սրահում այնպես, որ հնարավորություն տա նկարահանելու և հետևելու առևտրի սրահում կատարվող գործողություններին: Զենքի առևտուր իրականացնելու համար նախատեսված շինության մուտքի դռան երկու կողմից պետք է փակցված լինեն «Տարածքը և դրա շրջակայքը տեսագրվում են» բովանդակությամբ հայտարարություններ:»:
2. Uույն որոշումն ուժի մեջ է մտնում պաշտոնական հրապարակումից 6 ամիս հետո:
    

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                        Հ.ԱԲՐԱՀԱՄՅԱՆ
               ՎԱՐՉԱՊԵՏ			                                      

















Հ Ի  Մ Ն Ա Վ Ո Ր ՈՒ Մ
«Հայաuտանի Հանրապետության կառավարության 2011 թվականի հունվարի 13-ի N 12-ն որոշման մեջ լրացում կատարելու մաuին» որոշման մեջ լրացում կատարելու մաuին» ՀՀ կառավարության որոշման նախագծի ընդունման

1. Ընթացիկ իրավիճակը և իրավական ակտի ընդունման անհրաժեշտությունը.
«Հայաuտանի Հանրապետության կառավարության 2011 թվականի հունվարի 13-ի N 12-ն որոշման մեջ լրացում կատարելու մաuին» և  «Հայաuտանի Հանրապետության կառավարության 2002 թվականի հունիսի 29-ի N 867 որոշման մեջ լրացում կատարելու մաuին» ՀՀ կառավարության որոշման նախագծերի (այսուհետ՝ նախագծեր) ընդունման անհրաժեշտությունը պայմանավորված է Հայաստանի Հանրապետությունում օպերատիվ իրավիճակի կայունացմամբ, հանցագործությունների կանխարգելմամբ և բխում է ՀՀ կառավարության 2013 թվականի փետրվարի 7-ի թիվ 109-Ն որոշմամբ հաստատված ՀՀ ոստիկանության գործունեության ոլորտում բարեփոխումների 2012-2014թթ բարեփոխումների ծրագրի ժամանակացույցի 12.4-րդ կետի պահանջներից:

2. Առաջարկվող կարգավորման բնույթը.
Նախագծերի նպատակը հանցավորության դեմ պայքարում տնտեսավարող սուբյեկտների հետ համագործակցության կատարելագործումն է աշխատանքային նոր մեթոդների և ձևերի ներդրմամբ, որը տվյալ նախագծերի դեպքում պայմանավորված է տեսաձայնագրող սարքեր տեղադրելով: Նշված մեթոդի կիրառումը կնպաստի հանցագործությունների կանխարգելմանն ու դրանց բացահայտմանը:
3. Նախագծի մշակման գործընթացում ներգրավված ինստիտուտները և անձիք.
Նախագիծը նախապատրաստվել է ՀՀ ոստիկանության իրավաբանական վարչության կողմից:
4. Ակնկալվող արդյունքը. 
Նախագծի ընդունման արդյունքում կամրապնդվի ՀՀ ոստիկանության փոխհամագործակցությունը տնտեսվարող սուբյեկտների հետ, ինչն էլ կնպաստի հանցագործությունների կանխարգելմանը, դրանց արագ արձագանքմանն ու բացահայտմանը: 
ՀՀ ՈՍՏԻԿԱՆՈՒԹՅՈՒՆ

Տ Ե Ղ Ե Կ Ա Ն Ք
«Հայաuտանի Հանրապետության կառավարության 2011 թվականի հունվարի 13-ի N 12-ն որոշման մեջ լրացում կատարելու մաuին» որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

«Հայաստանի Հանրապետությունում Հանցագործությունների կանխարգելման պետական ծրագիրը հաստատելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտություն չի առաջանում:

ՀՀ    ՈՍՏԻԿԱՆՈՒԹՅՈՒՆ



Տ Ե Ղ Ե Կ Ա Ն Ք 
«Հայաuտանի Հանրապետության կառավարության 2011 թվականի հունվարի 13-ի N 12-ն որոշման մեջ լրացում կատարելու մաuին» որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացման կամ նվազեցման մասին

«Հայաuտանի Հանրապետության կառավարության 2011 թվականի հունվարի 13-ի N 12-ն որոշման մեջ լրացում կատարելու մաuին» որոշման մեջ լրացում կատարելու մաuին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների էական ավելացման կամ նվազեցում չի նախատեսում:
ՀՀ    ՈՍՏԻԿԱՆՈՒԹՅՈՒՆ
